Nafarroako Parlamentuko Mahaiak, 2016ko martxoaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, Nafarroako Gobernuak Iruñean iragan martxoaren 3an egindako “Administrazioa eta herritartasuna” jardunaldiaren helburuak bete ote diren jakitekoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko martxoaren 14an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Guzmán Garmendia Pérez jaunak, Legebiltzarreko Erregelamenduan ezarritakoaren babesean, honako galdera hau aurkezten du, Osoko Bilkuran ahoz erantzun dakion:

Iragan martxoaren 3an, ostegunez, ‘Administrazioa eta herritartasuna’ izeneko jardunaldia egin zen goizez Iruñean. Nafarroako Gobernuak emandako prentsa-oharraren arabera, ‘ehun pertsona inguruk parte hartu dute: Nafarroako Gobernuko zuzendariek, toki entitateek, sindikatuek, unibertsitateek, alderdi politikoek eta, oro har, herritarrek’. 

Jardunaldiaren helburua izan zen, iturri horren beraren arabera, ‘administrazioek XXI. mendean beren funtzionamendua eta gizartearekiko harremana hobetzeko aurre egin beharreko erronka batzuei buruz hausnartzeko gune bat sortzea’. Halatan, aukera hori baliatu zen jardunaldira bertaratu zirenek ezagut zezaten Foru Gobernuak zer proiektu eta zerbitzu bultzatu nahi dituen legegintzaldi honetan gobernu irekiaren, gardentasunaren eta herritarren parte-hartzearen arloetan. 

Galderaren testua 

Gobernuaren ustez, bete al dira Nafarroako Gobernuak iragan martxoaren 3an Iruñean egin zuen ‘Administrazioa eta herritartasuna’ izeneko jardunaldiaren helburuak? 

Iruñean, 2016ko martxoaren 7an

Foru parlamentaria: Guzmán Garmendia Pérez

